
Ўзбекистон автомобиль ва дарё транспорти агентлиги ҳамда Ўзбекистон  транспорт, йўл  ва капитал қурилиш, қурилиш индустрияси  ходимлари касаба уюшма Марказий кенгаши ўртасида 2012-2014 йиллар учун тузилган

Т А Р М О Қ     К Е Л И Ш У В И

Ўзбекистон автомобиль ва дарё транспорти агентлиги (бундан буён “Иш берувчи”)  ҳамда Ўзбекистон транспорт, йўл ва капитал қурилиш, қурилиш индустрияси ходимлари касаба уюшмаси Марказий Кенгаши (бундан буён “Касаба уюшмаси”):
Ўзбекистон Республикаси Конституцияси ва қонун ҳужжатларига амал килиб;
Ўзбекистон Республикаси Президентининг стратегик кўрсатмаларини ижро учун қабул қилиб;
Ўзбекистон  Республикаси  Вазирлар  Маҳкамаси, Ўзбекистон  касаба  уюшмалари  Федерацияси  Кенгаши,  Ўзбекистон  Савдо-саноат  палатаси  ўртасида  ижтимоий-иқтисодий  масалаларга оид  2011-2013 йиллар  учун Бош Келишувига асос қилиб  олган ҳолда;

Ишчиларнинг ҳуқуқлари ва манфаатлари ҳимоясини, мустақил Ўзбекистон манфаатларини биринчи ўринга кўйиб;

Ўзбекистон Республикаси Президенти томонидан илгари сурилган бешта тамойилга асосланган ижтимоий йўналтирилган эркин бозор иқтисодиётини шакллантиришга кўмаклашиш ниятларини тасдиқлаб;

Ўзбекистон транспорт, йўл ва капитал қурилиш, қурилиш индустрияси  ходимлари касаба уюшмасини агентлик тизимидаги корхона ва ташкилотлар ходимларининг ягона вакиллигини,  ижтимоий масъулиятни  иш берувчилар ва ходимлар ўртасида бундан буён ҳам тақсимлаб бориш зарурлигини тан олиб;

Ходимлар ва иш берувчиларнинг меҳнатга оид ҳуқуқлари ва ижтимоий-иқтисодий манфаатлари ҳимоясини таъминлаш, жамиятда ижтимоий тотувлик ва барқарорликни сақлаб туриш ишларида амалий ҳамкорликни йўлга қўйиш учун ижтимоий шериклик тамойилини амалга ошира бориб;

 Ижтимоий-иқтисодий масалалар хусусида келишиб сиёсат олиб боришнинг умумий принципларини белгилаб берувчи мазкур тармоқ Келишувни туздилар ва ўз зиммаларига қуйидаги йўналишлар бўйича мажбуриятлар олдилар:
I. “Иш  берувчи”нинг  мажбуриятлари:

1.1. Ишлаб чиқариш фаолияти соҳасида: 
1.1.1. Автомобиль ва дарё транспортида ташишларни ташкил этиш ва уларни такомиллаштириш юзасидан норматив-ҳуқуқий хужжатларни ишлаб чиқади;
1.1.2. Юк ва йўловчи ташувлар фаолиятини белгиланган тартибда лицензиялаш ҳамда автомобиль ва дарё транспорти соҳасида лицензия талаблари ва шартларига риоя этилиши устидан назорат қилади;

1.1.3. Йўл ҳаракати хавфсизлиги қоидаларига риоя қилган ҳолда автомобиль транспортида содир этилаётган йўл-транспорт ходисаларини олдини олиш ва уларни камайтириш учун олиб борилаётган тадбирларда иштирок этади;

1.1.4. Автомобиль ва дарё транспорти хизматларини кўрсатишда истеъмолчиларнинг манфаатларини ҳимоя қилади;
1.1.5. Автомобиль ва дарё транспортидан фойдаланишда экологик нормалари ва талабларига риоя қилинишини назоратга олади;
1.1.6. Тармоқ,  миқёсларда илмий асосланган меҳнат меъёрларини ишлаб чиқиш учун шарт-шароит яратиш орқали меъёрий негизни ривожлантириш ишларини амалга оширади.
1.2. Бандликни таъминлаш соҳасида

Ходимларни иш билан таъминланганлик даражаси  юксалтирилишини  ўз мақсади деб эътироф этиб, кадрлар салоҳиятини сақлаб қолиш ва ривожлантиришда:  

1.2.1. Ходимларни меҳнат шартномалари ва малакасига биноан тўлиқ бандлигини таъминлайди, жамоа шартномаларида меҳнат шартномасини иш берувчининг ташаббуси билан бекор қилишни касаба қўмита билан албатта келишиш мажбуриятини кўзда тутади (ЎзР. МК 101-модда).

1.2.2. Меҳнатни ташкил этишдаги ўзгаришлар, ходимлар сони (штати) ёки иш хусусиятининг ўзгаришига олиб келган ишлар ҳажмининг қисқариши муносабати билан меҳнат шартномасини бекор қилишда:

- ЎзР. МК 103-моддасига асосан ходимлар штатини қисқартиришда ишда қолдириш учун имтиёзли ҳуқуқга эга ходимларни аниқлаб уларни розилиги асосида меҳнат фаолиятини бошқа тўғри келадиган лавозимда ишлаш имконини беради;

- ходимларни оммавий равишда ишдан озод этиш эҳтимоли тўғрисида ахборотни касаба қўмитасига камида икки ой олдин тақдим қилади (ЎзР. МК 102-модда).

1.3. Иш вақти ва дам олиш вақти соҳасида 

1.3.1. Ходимларга иш вақти ва дам олиш вақти режимини Ўзбекистон Республикаси Қонунчилик талаблари ва корхонада касаба уюшмаси қўмитаси билан келишилган ҳолда ишлаб чиқилган Ички меҳнат тартиби қоидаларига биноан белгилайди.

1.3.2. Иш вақтидан бошқа вақтларда ишга жалб қилишни фақат ходимнинг розилиги билан амалга оширади.

1.3.3. Дам олиш ва байрам кунларида ишга жалб этиш асосларини касаба уюшмаси қўмитаси билан келишади(МКнинг 130-моддаси).
1.3.4. Барча тоифадаги ходимларга олти кунлик иш ҳафтаси ҳисоби билан 15 кундан кам бўлмаган асосий  ва ишчиларнинг тоифаларига (АУП, МОП ва бошқалар) биноан 3 кундан 9 кунгача қўшимча меҳнат таътилни  беради.

1.3.5. Ходимларга биринчи никоҳдан ўтишларида, фарзандларининг никоҳдан ўтишларида, фарзанд туғилганда (отасига) ва яқин қариндошларини дафн этишларида ҳақ тўланадиган (1 кундан 3 кунгача) таътилни беради.

1.3.6. Зарур ҳолларда ходимнинг илтимосига кўра (ҳомиладор аёлга, 14 ёшгача фарзанди бор, 16 ёшгача ногирон фарзанди бор аёлларга ва ҳакозо) тўлиқсиз иш куни ёки тўлиқсиз иш ҳафтасини белгилайди (Ўз.Р.МК 119-модда).

1.3.7. Таълим муассасаларида ишлаб чиқаришдан ажралмаган ҳолда ўқиб, ўқув режасини бажараётган ходимларга ҳақ тўланадиган қўшимча таътил ва қисқартирилган иш ҳафтасини белгилайди (ЎзР.МК 249 модда).

1.3.8. 18 ёшга тўлмаган ходимларнинг ҳуқуқларини Ўз Р. МК 239-247 моддаларига биноан кафолатлайди.

1. 4.  Меҳнатга ҳақ тўлаш соҳасида:

 Ходимлар даромадлари ва турмуш даражасини оғишмай юксалтириб бориш, уларни ижтимоий қўллаб қувватлашни кучайтириш, мазкур Келишувнинг амал қилиши даврида ходимларнинг реал иш ҳақининг барқарор ўсиб боришини таъминлаш мақсадида:

 1.4.1. Ходимларга иш ҳақи ҳисоблашни Ўзбекистон Республикаси Вазирлар Маҳкамаси тасдиқлаган Ягона тариф сеткаси бўйича амалга оширади.

1.4.2. Ўзбекистон Республикаси Вазирлар Маҳкамасининг 2012 йил 11 январдаги 6 сонли қарорига биноан 2012 йил 1 январидан  нулинчи разряд бекор қилинганлиги сабабли Меҳнатга ҳақ тўлаш бўйича ягона тариф сеткасининг биринчи разрядини “бошланғич разряди” деб белгилайди.

1.4.3. Тариф ставкаларини (лавозим маошларини) энг кам ойлик иш ҳақидан келиб чиққан ҳолда белгилаш тартиби сақланган ҳолда,  иш ҳақини ҳисоблаш учун қўлланалаётган Ягона тариф сеткаси коэффициентлари қиймати камида 1,5 баробаридан кам бўлмаслигини таъминлайди. 
1.4.4. Иш ҳақи миқдорини Ўзбекистон Республикаси Президенти Фармонлари ва Ўзбекистон Республикаси Вазирлар Маҳкамаси қарорларига мувофиқ қайта кўриб чиқади.
1.4.5. Иш берувчининг айби билан иш  ҳақи тўланиши белгиланган муддатларга нисбатан кечикқанлиги учун унинг моддий жавобгарлигини Ўз.Р. МК 161-моддасига асосан жамоа шартномасида белгилайди.
1.4.6. Ходимнинг Ўз.Р. МК 171 - 172 ва 173 – моддаларида кўзда тутилган харажатларини жамоа шартномасида белгиланган тартибида ва  миқдорларида   тўлайди.  
1.4.7. Ходимнинг  давлат ёки жамоат вазифаларини бажараётган вақтида унинг ўртача  иш ҳақини сақланишини кафолатлайди (Ўз.Р. МК 165-166-167-моддалари ва Ўз.Р. Вазирлар Маҳкамасининг 1997 йил 11 мартдаги 133-қарорининг 5-иловаси).
1.4.8. Меҳнатга ҳақ тўлаш аниқ тизими ва шаклларини жамоа шартномалари орқали белгилайди.
1.4.9. Таълим муассасаларида ўқиётган ходимларга жамоа шартномада белгилаб қўйилган имтиёзларни тақдим этади  (МК 249).
1.4.10. Иш вақтидан ташқари ишлар, дам олиш ва байрам кунларида бажарилган ишлар учун камида 2 хисса миқдорида ҳақ тўланишини таъминлайди.
1.4.11. Тунги вақтда ишлаганлиги учун ходимга ҳар бир соати учун камида 1,5 баробар миқдорида ҳақ тўлайди.
1.4.12. Ходимнинг айбисиз бекор туриб қолинган вақти учун унинг ўртача иш ҳақини тўлайди (МК 159)
1.5. Меҳнатни муҳофаза  қилиш соҳасида:

1.5.1. Ўзбекистон Республикасининг "Меҳнатни муҳофаза қилиш тўғрисида"ги қонуни ва Адлия Вазирлигида 1996 йил 14 августда 273-сон билан рўйхатдан ўтган "Меҳнат муҳофазаси бўйича ишларни ташкил этиш тўғрисида”ги намунавий Низом асосида касаба уюшмаси қўмитаси ҳамкорлигида Низом ишлаб чиқиб тасдиқлайди, унда белгиланган тартибда меҳнатни муҳофаза қилиш ишларини ташкил этади ва маблағ ажратади.

1.5.2.  Ходим ўз меҳнат вазифаларини бажариш билан боғлиқ ёки касб касаллигига чалиниш натижасида вафот этганда марҳумнинг оиласига олти йиллик ўртача иш ҳақидан кам бўлмаган миқдорда бир йўла бериладиган нафақа тўлайди, ходимнинг соғлиғига шикаст етказилганда эса  унинг 1 йиллик иш ҳақидан кам бўлмаган миқдорда бир йўла бериладиган нафақа тўлайди (ЎзР. МК 194 модда).

1.5.3. Меҳнатни муҳофаза қилиш қонунининг 14 моддасига асосан, 50 ва ундан ортиқ ходим ишлайдиган ҳамда 50 ва ундан ортиқ транспорт воситаси бўлган хусусий ташувчиларда техника хавфсизлиги ва йўл ҳаракати хавфсизлиги лавозимларини ташкил этилиши устидан назоратни амалга оширади.

1.5.4. Иш жойларида меҳнат муҳофазаси, экологик жиҳатдан хавфсиз ва гигиена талабларига жавоб берадиган меҳнат шароитларини яратиб беради. 
1.5.5. Техника хавфсизлиги ёки ёнғин хавфсизлиги қоидаси бузилганда, ходим ишни тўхтатишга ҳақли бўлиб, бундай ҳолатлар ходимларнинг айбисиз юз берганда уларга ўртача иш ҳақини тўлайди.
1.5.6. Ўз.Республикасининг “Иш берувчининг фуқаролик жавобгарлигини мажбурий суғурта қилиш тўғрисида”ги қоидаларига биноан Ходим ўз меҳнат вазифаларини бажариши билан боғлиқ ҳолда меҳнатда майиб бўлиши, касб касаллигига чалиниши ёки соғлиғининг бошқача тарзда шикастланиши муносабати билан унинг ҳаёти ёки соғлиғига етказилган зарарнинг ўрнини қоплаш бўйича ўз фуқаролик жавобгарлигини ушбу Қонунда белгиланган шартлар асосида ва тартибда суғурта қилишни ўз зиммасига олади.
1.6. Ижтимоий имтиёз ва кафолатлар тақдим этиш соҳасида:

Ходимлар ва уларнинг оила аъзоларини ижтимоий ҳимоя қилиш, муносиб ҳаёт учун меҳнат қилиш шарт-шароитларини яратиб бериш мақсадида:

1.6.1.  Бир йўла тўланадиган моддий ёрдам кўрсатади:


 -  ходимлар меҳнат таътилига кетаётганда;


 -  биринчи бор никоҳдан ўтаётганда;


 - меҳнат фахрийларига Ўзбекистон автомобиль ва дарё транспорти Агентлиги тизимида камида 10 йил ишлаб нафақага чиққан ва ишламайдиган пенсионерларга - Республикада белгиланган байрамлар муносабати билан ;


-  ходимларнинг юбилей саналари муносабати билан (50,55, 60 ва 70 ёш);


- 16 ёшгача фарзанди бўлган ходимларга ўқув қуроллари харажатларини қисман қоплайди.

1.6.2. Иш стажининг давомийлигидан қатъий назар вақтинча меҳнатга қобилиятсизлик нафақаси иш ҳақининг 100 фоизи қуйидагиларга тўлайди:

- ишлаётган Иккинчи жаҳон уруши қатнашчиларига;

- байналминал жангчиларга ва уларга тенглаштирилган бошқа шахсларга;

- қарамоғида 16 ёшга (ўқувчилар 18 ёшга) етмаган уч ёки ундан ортиқ болалари бўлган ходимларга;

- Чернобил АЭСдаги авария оқибатларини тугатишда қатнашган ходимларга;

-Чернобил АЭСдаги авария натижасида радиоактив ифлосланиш зонасидан эвакуация қилинган ва кўчирилган, қон ҳосил  қилувчи органлар  касалликлари (ўткир лейкоз), қалқонсимон без (аденома, рак) ва хавфли ўсимталар билан боғлиқ касалликларга чалинган ходимларга;

- ядрополигонлари ва бошқа радиактив-ядро объектларида хизмат ўтаган пенсия ёшидаги ногирон ходимларга;

-  касб касаллиги ёки ишлаб чиқаришда шикастланганлиги муносабати билан ишга қобилиятини вақтинча йўқотган ходимларга.

1.6.3. Ижтимоий аҳамиятга эга бўлган касалликлар (сил касаллиги, онкогология касалликлари, янгидан пайдо бўладиган хатарли ўсимталар, жисмоний йўл билан ўтадиган касалликлар, руҳий касалликлар) бўйича ҳисобда турган ходимларга меҳнатга қобилиятсизлик варақаси умумий иш стажи даврига боғлиқ равишда – иш ҳақининг 60 фоизидан 100 фоизигача тўлайди.

Бошқа ҳолларда умумий иш стажига қараб иш ҳақининг 60 фоизидан 80 фоизигача тўлайди.

1.6.4. Жамоа шартномаларида қуйидаларга  ижтимоий қўллаб қувватлаш чораларини белгилайди:

- ҳомиладор ва кўп болали аёлларга;


- 18 ёшга тўлмаган шахсларга;


- ишлаб чиқаришдан ажралмаган ҳолда ўқув муассасаларида ўқиб таълим олаётган ходимларга;
- кўп болали ва кам таъминланган оилалар вакилларига;
- уруш ва меҳнат фахрийларига.
1.6.5. Ходимларнинг қуйидаги харажатларини қисман компенсация қилади:


- овқатланиш ҳаражатлари  учун;


- жамоат транспортида юриш учун;


- кузги-қишки даврда қишлоқ хўжалик маҳсулотлари харид қилиш учун.
1.6.6. Соғломлаштириш оромгоҳларида дам олувчи болаларни овқатлантириш учун ижтимоий суғурта бюджети маблағларидан ажратиладиган меъёрга нисбатан Агентлик  ҳисобидан қўшимча маблағ ажратади.

1.6.7. Ижтимоий йўналтирилган Давлат дастурларини амалга ошириш ишларида фаол иштирок этади, кам таъминланган ва кўп болали оилаларни, ишлаётган оналарни ижтимоий муҳофаза қилиш ва қўллаб-қувватлашнинг қонун ҳужжатларида кўзда тутилган чоралари амалга оширилишини таъминлаб боради.

1.6.8. Агентликда узоқ йиллар ишлаб пенсияга чиқган ёлғиз кексалар, пенсионерлар, ногиронлар, кам таъминланган ва кўп болали оилаларга моддий ёрдам кўрсатиш мақсадида ҳар йили Наврўз ва Мустақиллик байрамлари арафасида мақсадли хайрия ҳашарларини ўтказади.
1.6.9. Ҳар йили кам таъминланган ва кўп болали оилалар аъзолари, Чернобил АЭСдаги фалокатни бартараф этиш иштирокчилари, байналминалчи жангчилар, ишлаётган меҳнат фахрийлари ва ногиронлари ҳамда Ўзбекистон Республикаси олдида хизматлари бор шахсларнинг маълум миқдорини корхона ҳисобидан касаба уюшмалари санаторийларида бепул соғломлаштиради.
1.6.10. Ижтимоий йўналтирилган Давлат дастурларини Агентликда  амалга ошириш ишларида фаол иштирок этади.
1.6.11. Агентлик касаба уюшмаси қўмитаси билан биргаликда меҳнат жамоаси таркибини ўрганиб, кам таъминланган оилаларни рўйҳатини тузади ва   уларга тизимли моддий ёрдам ва кўмак беради (бунда жамоа шартномаси орқали ҳар бир оила аъзосига бир ойлик ўртача даромади Ўзбекистон Республикасида ўрнатилган энг кам иш ҳақини 3 баробаридан кам бўлган  оилалар ҳисобланишини белгилаш мумкин).
1.6.12. Мамлакатимизда ишлаб чиқарилган, узоқ муддат фойдаланиладиган товарлар, шунингдек, ўй-жой қурилиш учун оилаларга фоизсиз ссудалар беради.
1.6.13. Корхонада кам таъминланган, боқувчисини йўқотган оилаларнинг фарзандлари учун дарсликлар, ўқув қуроллари харид қилиш ҳаражатларини 50 фоизини қоплайди.
1.6.14. Фарзандлари 2 ёшдан 3 ёшгача тўлгунга қадар таътилда бўлган оналарга Давлат байрамлари арафасида республикада ўрнатилган энг кам иш ҳақини 3 баробаридан кам бўлмаган миқдорида моддий ёрдам кўрсатади.
1.6.15. Боласи 16 ёшгача бўлган оналарнинг иш ҳафтасини иш ҳақи сақланган ҳолда 1 соатга қисқартиради.
1.6.16. Кам таъминланган оилаларнинг фарзандлари учун болалар соғломлаштириш оромгоҳларига йўлланмаларни қиймати 50 фоизини қоплайди.
1.7. Маънавий-маърифий ишларни ривожлантириш, маданиятни юксалтириш, ходимларни малакасини ошириш соҳасида
1.7.1. Агентликда ходимларнинг ижтимоий ҳимоясига қаратилган Давлат дастурларини бажарилишини таъминлайди.
1.7.2.  Ходимларни қайта ўқитиш ва малакасини оширишга кўмаклашади.
1.7.3. Раҳбар кадрлар ва мутахассисларни алоҳида хизматлари учун Агентлик "Фахрий Ёрлиғи" ва давлат мукофотларига тақдим қилинаётган номзодлар юзасидан касаба уюшманинг фикр-мулоҳазаларини инобатга олади.
1.7.4. Меҳнат фаолиятидан ажралмаган ҳолда таълим муассасаларида тахсил олаётган ходимлар учун ҳақ тўланадиган қўшимча таътиллар, қисқартирилган иш хафтаси ва бошқа имтиёзлар беради.
1.7.5. Ходимларнинг маданий хордиқ чиқариши, жисмоний тарбия ва спорт билан шуғулланишига шароит яратади, маънавий-маърифий ишларни ривожлантириш учун маблағ ажратади.
1.7.6. Умумхалқ ва касб байрамлари арафасида соҳадаги кам таъминланган, кўп болалик, ёлғиз оилаларга, ҳайрия ёрдами кўрсатади. 
  1.7.7. Ёз мавсумида болаларни соғломлаштириш оромгоҳларида соғломлаштирилишини ташкил этишга қаратилган тизимли чора-тадбирларни амалга оширади.

1.8. Касаба уюшмаси фаолиятини  кафолатлаш соҳасида:                                                           

1.8.1. Касаба уюшмаси қўмитаси аъзоларига уларнинг вакиллик фаолиятларини амалга оширишлари муносабати билан бирон бир шаклдаги таъқиб қилинишдаш ҳимоясини кафолатлайди.

1.8.2.  Ходимлар манфаатларига  таалуқли қарорлар қабул қилишдан олдин касаба уюшмаси қўмитаси билан маслаҳатлашади ва зарур ҳолатларда уни розилигини олади.

1.8.3. Касаба уюшма  қўмитаси таклифларини ўз вақтида кўриб чиқади ва қабул қилинган қарорлар ҳақида  унга ёзма равишда асосли жавоб беради.

1.8.4.  Ўзбекистон автомобиль ва дарё транспорти агентлиги  ва унинг таркибий бўлинмалари  касаба уюшма қўмитаси фаолиятини амалга ошириш учун  хизмат хонаси, мебел, транспорт, алоқа воситалари ва канцелярия моллари  билан бепул таъминлайди, ишларида зарур бўладиган ахборот  воситалар билан таъминлайди.

1.8.5. Асосий ишидан озод этилмаган касаба уюшмаси ходимларига жамоат вазифаларини бажаришлари учун иш ҳақлари сақланган ҳолда вақт ажратади (ҳафтада камида 2 соат).

1.8.6. Касаба уюшмасининг асосий ишдан озод этилган ходимларига хўжалик фаолият натижалари бўйича корхона ҳисобидан, корхонанинг тегишли мутахассислари учун белгиланган миқдорда мукофотлар, рағбатлантирувчи тўловлар, район коэффициенти ва бошқа қўшимча тўловларни тўлайди.

1.8.7. Касаба уюшмаларининг амалдаги қонунларда ва ўз Уставида ҳамда ушбу Келишувда белгиланган вазифаларини бажаришлари учун шароит яратиб беради ҳамда кўмаклашади.
1.8.8. Асосий ишдан озод этилмаган касаба уюшма қўмитаси раисига меҳнат жамоасининг манфаатини кўзлаб жамоат ишларини бажаришга, шунингдек касаба уюшма ўқувида қатнашишига ўртача иш ҳақи сақланган ҳолда бўш вақт беради. Касаба уюшмаси қўмитаси аъзоларига юқори касаба уюшмалари органлари чақирадиган Қурултойлар, Пленум ва Раёсат мажлисларида, турли комиссиялар ишида, ўқув семинарларида қатнашиш ва бошқа меҳнат жамоаси манфаатларини ифода этиш  буйича вазифаларни адо этиш учун, иш ҳақи сақланган ҳолда ишдан ҳоли вақт ажратади.
1.8.9. Ўзбекистон автомобиль ва дарё транспорти агентлиги ва унинг худудий бўлинмалари тизимига таалуқли касаба уюшма ташкилоти тузилмаган хўжалик субъектларида касаба уюшма ташкилотини тузиш ва аъзоликка жалб этиш ишларида худудлардаги касаба уюшмаси Кенгашларига  амалий ёрдам кўрсатади.

1.8.10. Ходимларнинг иш ҳақидан 1,0 % миқдоридаги касаба уюшма аъзолик бадалларини марказлаштирилган ҳолда бухгалтерия орқали ушлаб қолиб   касаба уюшмаси қўмитаси ҳисоб рақамига ўтказади.
1.8.11. Ҳар ойда (ҳар чоракда)  иш ҳақи фондининг 2,0 фоизгача  миқдорида маблағни келишилган сметага асосан қуйидаги мақсадлар учун тармоқ касаба уюшмаси Марказий Кенгаши ҳисоб рақамига ўтказади:
- меҳнат жамоаларида маданий – оммавий, жисмоний тарбия, спорт-соғломлаштириш  ишларини, ходимларни стационарда даволанишлари ва бошқа тадбирларни амалга ошириш;
- моддий ёрдам ва ходимларни ижтимоий қўллаб-қуватлаш чораларини кўриш учун.
1.8.12. Халқаро Меҳнат Ташкилотнинг 135 Конвенциясига асосан (Ўзбекистон Республикаси томонидан  1997 йил 30 августида  ратификация қилинган) корхоналардан меҳнат муҳофазаси бўйича вакиллар ва меҳнат низолари бўйича комиссия аъзолари ходимларнинг вакиллари деб эътироф этиш ва уларга Ўзбекистон Республикаси Меҳнат Кодексининг 25-моддаси қўлланилишини таъминлайди.

1.8.13. Вакиллик органлари таркибига сайланган ва ишлаб чиқаришдаги ишидан озод этилмаган ходимларга интизомий жазо беришга, улар билан тузилган меҳнат шартномасини иш берувчининг ташаббуси билан бекор қилишга, шунингдек вакиллик органлари таркибига сайланган ходимлар билан меҳнатга оид муносабатларни уларнинг сайлаб қўйиладиган лавозимдаги ваколати тугаганидан кейин икки йил давомида иш берувчининг ташаббуси билан маҳаллий меҳнат органининг олдиндан розилигини олмай туриб бекор қилишга йўл қўймайди ("Касаба уюшмалари, уларнинг ҳуқуқлари ва фаолиятининг кафолатлари тўғрисида"ги Қонуннинг 18, 20-моддалари).
II. “Касаба уюшмаси”   мажбуриятлари:

 2.1. Меҳнат ва ишлаб чиқариш интозомини бажарилиши, ички меҳнат тартиби қоидаларига риоя қилиниши, ижтимоий-иқтисодий масалаларни ечилиши, ходимларга соғлом ва хавфсиз меҳнат шароитлари яратилиши ва корхонада нормал руҳий ҳолатни ташкил этишига кўмаклашади;

2.2. Ижтимоий суғурта маблағларидан ходимлар, уларнинг оила аъзолари учун санаторий, дам олиш ўйлари, пансионатларга ва болаларни соғломлаштириш оромгоҳларига йўлланмалар олиш учун мақсадли фойдаланишни устидан белгиланган тартибда назоратни ўрнатади. 
2.3. Ўзбекистон автомобиль ва дарё транспорти агентлиги  ва унинг таркибий бўлинмаларида  иш ҳақи, иш вақти ва дам олиш вақтлари, меҳнат муҳофазаси, техника хавфсизлиги, ишлаб чиқариш санитарияси ва бошқа касаба уюшмаси билан келишилишини талаб қилувчи масалалар бўйича маҳаллий ҳужжатларни ишлаб чиқишда қатнашади.

2.4. Меҳнат муҳофазаси бўйича комиссиялар тузади ва уларнинг фаолиятини устидан назоратни ўрнатади.

2.5. Маданий-маърифий ва соғломлаштириш ишлари бўйича тадбирлар ишлаб чиқади ва уларнинг бажарилишини таъминлайди.

2.6. Ходимларда соғлом турмуш тарзини шакллантириш, соғлиқларини мустаҳкамлаш ва жисмоний тарбия ва спорт билан фаол шуғулланишлари мақсадида спортнинг ҳар ҳил турлари бўйича мусобақалар ўтказади. Тармоқ терма жамоаларининг Республика биринчиликлари ва мусобақаларида қатнашишини таъминлайди.

2.7. Касаба уюшмаси ходимларини малакаларини ошириш мақсадида  меҳнат қонунчилиги, ижтимоий ва ҳуқуқий ҳимояси, меҳнат муҳофазаси бўйича ўқув  семинарларни ташкил қилади ва ўтказади.

2.8. Ишлаб чиқаришдаги содир бўлган бахтсиз ҳодисаларни ўрганиш бўйича комиссияларни таркибига киритилиб ишида қатнашади.

2.9. Агентликда мазкур Келишувнинг бажарилиши устидан  назоратини амалга оширади.

2.10. Меҳнат қонунчилиги талаблари бузилиши ҳолатларида иш берувчи  олдига уларни  бартараф қилиниши тўғрисида талабномаларни тақдим этади.  
2.11. Ишловчи байналминалчи жангчиларга, кам таъминланган оилали ходимларга ва ишчиларга санаторий-курортларда даволаниши учун йўлланмаларни умумий сонидан 10 фоизини ажратади ва уларга бепул беради. Болаларни, шу жумладан Орол бўйида яшаётган болаларни соғломлаштириш оромгоҳларида, санаторий қошидаги оромгоҳларда дам олишини ташкил этади.
2.12. Иш берувчи ва касаба уюшма аъзоси ўртасида пайдо бўлган якка тартибдаги меҳнат низоларини кўриб чиқади ва улар юзасидан қонунларга мувофиқ, тегишли қарорлар қабул қилади.
2.13.  Долзарб ижтимоий-иқтисодий муаммоларни муҳокама қилиш учун республика касаба уюшмалари фаоллари ва иш берувчиларнинг Ҳукумат, вазирликлар, идоралар вакиллари билан давра суҳбатларини ташкил этиб боради.
III. Келишувнинг тўхтатилиши
Мазкур Келишув томонлар имзо чекган кундан бошлаб кучга киради ва   кейинги Келишувга имзо чекилгунга қадар амалда бўлади.

Келишув амал қилиш муддатида томонлар  қабул қилинган мажбуриятларини биртомонлама тўхтатишга ҳақли эмасдирлар.
Томонлардан бирининг қайта ташкил этилиши ҳолатида Келишувнинг бажариш ҳуқуқи ва мажбуриятлари унинг ўрнига ташкил этилган ташкилотга ўтади ва янги Келишув қабул қилингунгача ёки амалдаги Келишувга қўшимча ва ўзгартириш киритилгунгача ўз кучида қолади.

IV. Келишувнинг  амал  қилиши,  уни  амалга  ошириш  механизми 
 ва  бажарилиши  учун  тарафларнинг  жавобгарлиги

4.1. Мазкур келишув 2012-2014 йиллар учун тузилган бўлиб янгиси қабул қилингунга қадар амалда бўлади. Келишув Ўзбекистон автомобиль ва дарё транспорти агентлигига  тегишли барча ташкилотларга таълуқлидир.
4.2. Тарафлар мазкур Келишувни ижтимоий-иқтисодий масалалар хусусида келишиб сиёсат олиб боришнинг умумий принципларини белгилаб берувчи ижтимоий шерикликнинг асосий ҳужжати деб эътироф этадилар шу билан мазкур Келишувга амал қилиш, унинг барча шартларини бажариш мажбуриятини ўз зиммаларига оладилар.

4.3. Мазкур келишувнинг меъёрий ҳолатлари Агентлик ташкилотлари жамоа шартномаларига киритиш орқали амалга оширилади, бунда жамоа шартномалари жорий йилнинг март ойидан кечиктирмай тузилади.
4.4.  Тарафлар мазкур келишувнинг амал қилиш даврида қуйидагиларни зарур деб ҳисоблайдилар:

а)  ижтимоий-меҳнат муносабатларининг энг муҳим масалалари юзасидан Тарафларнинг манфаатларига тааллуқли қарорлар қабул қилишдан олдин ўзаро маслаҳатлашувлар ўтказиш;

б) ҳар йил якуни бўйича  Келишув бажарилишини ўрганиб қўшма мажлисда муҳокама қилиш.
4.5. Мазкур Келишувга имзо чеккан Тарафларнинг ҳар бири унга аввал олинган мажбуриятлар бажарилишига тўсқинлик  қилмайдиган ўзгартириш ва қўшимчалар киритиш юзасидан таклифлар беришга ҳақлидир. Ушбу таклифлар Тарафларнинг ўзаро розилиги билан қабул қилиниши мумкин.

4.6. Мазкур Келишув бажарилиши устидан назоратни Тарафлар томонидан тасдиқланган икки томонлама комиссия  амалга оширади.
	Ўзбекистон автомобиль ва дарё транспорти агентлиги бошлиғи
ўринбосари
______________ Ш.Ш. Шоваҳобов

